
Товч танилцуулга 

Монголын ОҮИТБС-ын Ажлын албыг 2019 оны эхээр Ерөнхий Сайдын ажлын 
албанаас Уул уурхай хүнд үйлдвэрийн яаманд шилжүүлсэн билээ. 

Сангийн яам, Уул уурхай, хүнд үйлдвэрийн яам, Азийн хөгжлийн банк Монголын 
ОҮИТБС- ын үйл ажиллагааг дэмжих зорилгоор “Олборлох салбарын засаглалыг 
сайжруулах TA 9752 MON” төслийн гэрээг 2019 оны 7 дугаар сард байгуулж, хэрэгжүүлсэн 
байна.  

Мөн Дэлхийн банк, Сангийн яам “ОҮИТБС-ыг хэрэгжүүлэх замаар олборлох 
салбарын ил тод байдлыг сайжруулах P176874” тоот төслийн гэрээг 2022 оны 5 дугаар сард 
байгуулж, ОҮИТБС-ын Ажлын албыг төсөл хэрэгжүүлэх нэгжээр ажиллуулахаар тохирон 
2022 оны 10-р сард эхлүүлсэн байна. 

Эдгээр цагаа олсон дэмжлэг туслалцаануудын үр дүнд Монголын ОҮИТБС-ын үйл 
ажиллагаа жигдэрсэн байна. ОҮИТБС-ын стандартын дагуу бэлтгэдэг жил бүрийн нэгтгэл 
тайлангуудыг хугацаандаа гарсан байна. Үүнд: 

• 2019 оны эцсээр 2018 оны нэгтгэл буюу 13 дугаар тайлан,  

• 2020 оны эцсээр 2019 оны нэгтгэл буюу 14 дүгээр тайлан,  

• 2021 оны эцсээр 2020 оны нэгтгэл буюу 15 дугаар тайлан, 

• 2022 онд 2021 оны нэгтгэл буюу 16 дугаар тайлан 

• 2023 онд 2022 оны нэгтгэл буюу 17 дугаар тайланг монгол, англи хэл дээр тус 

тус боловсруулан батлуулж, хэвлэн нийтэлсэн байна. 

Тайлангуудыг ОҮИТБС-ын Ажлын албаны цахим хуудас www.eitimongolia.mn 
http://www.eitimongolia.mn/p/33 гэсэн хаягаар байршуулсан байна.  

ОҮИТБС-ын Ажлын албанаас 2023 онд төлөвлөсөн гол үйл ажиллагааны чиглэлийг 
танилцуулбал, Үүнд: 

- ОҮИТБС-ын стандартын шаардлагын дагуу 2022 оны Монгол Улсын ОҮИТБС-ын нэгтгэл 

тайланг гаргах,  

- Монголын ОҮИТБС-ын цахим тайлагналын системийг хэрэглэгчдэд ээлттэй, хэрэглэхэд 

амар хялбар байх, соушильд нийцдэг байхаар хөгжүүлэх, үүний тулд тайлагналын 

цахим системийг шинэчилэн хөгжүүлж, Компани, Засгийн газрын байгууллагууд, 

Нэгтгэлийн тайланг хэрэглэгч нарт харуулдаг болгох;  

- ОҮИТБС-ын дэд зөвлөлүүдийг үйл ажиллагааг 2021 онд сэргээж, чадавхийг 

нэмэгдүүлсний хувьд Дэд зөвлөлийн үйл ажиллагааг идэвхжүүлж, цахимаар 2 сар тутам 

уулзаж, хэрэгжүүлж буй үйл ажиллагааны талаар мэдээллээ солилцдог болгох; 

- Олон улсын санхүүгийн корпорац, Нээлттэй нийгэм форум, мэргэжлийн холбоод болон 

бусад байгууллагуудтай хамтран явуулах үйл ажиллагаагаа эрчимжүүлэх, үр өгөөжтэй 

болгож, хамтран явуулах  ажиллагаагаа эрчимжүүлж,  

- Эрдэс баялгийн салбарын ил тод байдлын тухай хуулийн төслийг боловсруулах, 

батлуулах, Олон улсын Баталгаажуулалтын мөрөөр өгсөн 33 нэрийн зөвлөмжүүдийг 

хэрэгжүүлэхэд чиглэж байна.   

Төслийн дагуу бүтээгдэхүүн бүрээр 2023 онд хийсэн үйл ажиллагааны тоймыг ерөнхийд нь 
танилцуулья. Үүнд:  

http://www.eitimongolia.mn/
http://www.eitimongolia.mn/p/33

БҮТЭЭГДЭХҮҮН I. ОҮИТБС-ын стандартыг хэрэгжүүлэх, үйл ажиллагааг сайжруулах 

 

ОҮИТБС-ын 2022 оны тайлагнал 
 
Ажлын албаны тооцоолсноор ашигт малтмалын тусгай зөвшөөрөл эзэмшигч, газрын тосны 

гэрээлэгч 2240 компани буюу хайгуулын тусгай зөвшөөрөл эзэмшигч 1160, ашиглалтын 

тусгай зөвшөөрөл эзэмшигч 1060, бүтээгдэхүүн хуваах гэрээ бүхий 20 компани ОҮИТБС-ын 

2022 оны тайлангаа шинэ маягтаар гаргана. 

 

ОҮИТБС-ын тайлангаа 1178 компани ОҮИТБС-ын цахим тайлагналын системээр гаргасан 

нь сүүлийн жилүүдийн хамгийн бага тоо болж байна. Ажлын албаны өмнөх мэдээллийн 

технологийн зөвлөх, харилцааны мэргэжилтнүүд ажлаасаа сайн дураар гарч, орны 

ажилтнуудыг сонгон шалгаруулах ажил удааширч, бараг 3-р сард орны хүмүүсийг 

ажиллуулж эхэлсэн нь ажлын чанарт нөлөөлсөн байна. 

 

Ажлын албанаас 2022 оны тайлангаа гаргах албан хүсэлтийг нэг яам, 8 агентлаг (татвар, 

ашигт малтмал, газрын тос, гааль, мэргэжлийн хяналт, төрийн өмч, хөдөлмөр нийгмийн 

халамж, стандар хэмжил зүй, нийгмийн даатгал, халамж), 21 аймаг, 9 дүүрэгт илгээж, 

Монголын ОҮИТБС-ын цахим тайлагналын системээр гаргах аргачлалыг холбогдох маягт, 

зааварчилгаа, нэвтрэх нууц үгийн хамт хүргүүлсэн байна.  

 

Энэхүү үйл ажиллагааны үр дүнд БОАЖЯ, 5 агентлаг (Татварын ерөнхий газар, Ашигт 

малтмал, газрын тосны газар, Гаалийн ерөнхий газар, Нийгмийн даатгалын ерөнхий газар, 

Нийгмийн халамж, үйлчилгээний газар, Улсын стандарт, хэмжил зүйн газрын Сорьцын 

алба), 17 аймаг, 3 дүүрэг ОҮИТБС-ын тайлангаа 1702 компаниас хүлээн авсан орлогын 

дүнгээр гаргасан байна.  

 

ОҮИТБС-ын 2022 оны нэгтгэл тайлан боловсруулах байгууллагыг сонгох үйл 
ажиллагаа 

  
Монгоылн ОҮИТБС-ын 2023 оны Ажлын төлөвлөгөөний дагуу 2023 оны 1 дүгээр улиралд 

2022 оны ОҮИТБС-ын тайланг бэлтгэх Засгийн газрын тендерийн бэлтгэл ажлыг хангасан 

байна. Үүнд: 

 

- Уул уурхай, хүнд үйлдвэрийн яамны дэргэд холбогдох хууль, журмын дагуу 

Үнэлгээний хороо байгуулах; 

- Зөвлөх үйлчилгээний ажлын даалгавар, тендерийн баримт бичгийг боловсруулах; 

- Тендерийн баримт бичгүүдийг УУХҮЯ-ны холбогдох удирдах албан тушаалтнаар 

батлуулах; 

УУХҮЯ-ны Төрийн нарийн бичгийн даргын 2023 оны 3-р сарын 17-ны өдрийн А/24 тоот 

тушаалын дагуу 3-р сард Үнэлгээний хороог байгуулсан бөгөөд хороонд УУХҮЯ-ны 

төлөөлөл 2, Иргэний нийгмийн байгууллагын төлөөлөл 2, Ажлын албанаас 3 төлөөллийг 

тус тус оруулсан байна.  

 

Монголын ОҮИТБС-ын 2022 оны буюу 17 дугаар нэгтгэл тайланг ОҮИТБС-ын тайланг 

бэлтгэх Зөвлөх үйлчилгээний Ажлын даалгаврыг УУХҮЯ-наас батлуулсан болно.  

Тендерийн сонгон шалгаруулалтын ажил 3-р сарын 24-ны өдөр өдөр тутмын томоохон 

сонин болох “Өдрийн сонин”, Засгийн газрын худалдан авах газрын www.tender.gov.mn, 

ОҮИТБС-ын Ажлын албаны цахим сайт дээр холбогдох зар хэвлэгдсэнээр эхлэсэн байна.  

 

Тендерийн сонгон шалгаруулалтын үр дүнгээр СИКА ХХК, Гроут Файненс аудит ХХК- ийн 

түншлэл 7-р сард шалгарч гэрээ байгуулж ажлаа эхлэсэн байна. 

 

2023 оны 10-р сарын 3-нд Ажлын алба, Ажлын хэсэгтэй хамтран Монголын ОҮИТБС-ын 

2022 оны буюу 17 дугаар уян хатан нэгтгэл тайлангийн эхлэлийн семинарыг СИКА ХХК, 

Гроут Файненс аудит ХХК- ийн түншлэл зохион байгуулсан байна. Энэхүү нэгтгэл тайланд 

104 компанийн тайлангуудын тулган баталгаажуулсан. 

 

Монголын ОҮИТБС-ын Ажлын хэсгийн 2023 оны 12 дугаар сарын 20-ны өдөр хуралдсан 62 

дугаар хуралдаанаас уг тайланг зарчмын хувьд баталсан болно. 

 

Нэгдүгээр бүтээгдэхүүний хэрэгжилтийн гол онцлог– Монголын ОҮИТБС-ын 2022 оны 

буюу 17 дугаар тайланг цаг хугацаанд нь багтаан боловсруулсан байна. 1178 компани, 1 

яам, 5 агентлаг, 17 аймаг, 3 дүүрэг цахимаар тайлагнасан.  

 

БҮТЭЭГДЭХҮҮН II. Эрдэс баялгийн салбарын ил тод байдлын хууль, эрх зүйн орчинг 

бүрдүүлэх 

 

ЭБСИТБ-ын тухай хуулийн төслийг эцэслэн боловсруулах талаар ажилласан нь  

 

Засгийн газраас 2022 оны 7-р сард энэ хуулийн төслийг УУХҮЯ-наас Хууль зүй, дотоод 

хэргийн яаманд шилжүүлэхээр шийдвэрлэсний дагуу уг яаман дээр хуулийн ажлын хэсгийг 

шинэчилэн байгуулж, хуулийн төсөлд ус, ой, ан агнуур, байгалийн ургамлын ашиглалттай 

холбогдсон тайлагналын асуудлыг нэмж хамруулан Олборлох үйлдвэрлэлийн ил тод 

байдлын тухай хуулийн төсөл болгон өргөтгөж, холбогдох үзэл баримтлалыг шинэчилсэн 

байна.  

 

Шинэчилсэн үзэл баримтлалыг Сангийн, Байгаль Орчин аялал жуулчлалын, Уул уурхай, 

хүнд үйлдвэрийн болон Хууль зүй дотоод хэргийн сайд нар баталсан байна. Түүний дагуу 

хуулийн төслийг шинэчлэн боловсруулж, яамд болон Монголын УУҮА, ХАҮТанхимаас 

санал авч нэгтгэсэн байна. 2024 онд өргөн барих хүлээлтэй байна.  

 

Хууль зүй, дотоод хэргийн яамны холбогдох ажлын хэсэг 1 удаа хуралдаж, төслийг ХЗДХЯ-

ны цахим сайт дээр байршуулж санал авч байна. 

https://mojha.gov.mn/content/651fbaff99e06106c641f63a 

 

Ажлын албанаас төслийг хэлэлцүүлэх ажлыг идэвхжүүлэх, олон нийтэд ойлгуулах 

зорилгоор 2023 оны 1-р сард Хил хязгааргүй алхам, Нээлттэй нийгэм форумтай хамтран 

хуулийн төслийг Иргэний нийгмийн байгууллагуудаар хэлэлцүүлэж, саналыг авч, нэгтгэсэн 

болно.  

 

Хоёрдугаар бүтээгдэхүүний хэрэгжилтийн гол онцлог: Хуулийн төслийн үзэл 

баримтлалыг шинэчлэн 4 сайд баталсан, санал авч  нэгтгэсэн, 2024 онд батлагдана гэсэн 

хүлээлттэй байна.  

http://www.tender.gov.mn/
https://mojha.gov.mn/content/651fbaff99e06106c641f63a

БҮТЭЭГДЭХҮҮН III. Мэдээлэл түгээх ажлыг сайжруулах боломжийг судлах, олборлох 
салбарын үйл ажиллагаанд олон нийтийн хяналт тавих үйл ажиллагааг хэрэгжүүлэх  

Орон нутгийн дэд зөвлөлүүдтэй хэрэгжүүлж буй харилцаа холбоо  
 

Ажлын алба аймгуудын ОҮИТБС-ын дэд зөвлөлүүдийн сургалт, уулзалтыг 2023 оны 6-р 

сард Улаанбаатар хотноо зохион байгуулж, үйл ажиллагааг нь сайжруулах, мэдээлэл 

солилцох, ОҮИТБС-ын шинэ стандартын шаардлага талаар тодорхой мэдээлэл өгсөн 

байна. Энэ уулзалт 18 аймаг, Нийслэлийн дэд зөвлөлийн төлөөлөл идэвхтэй оролцсон 

байна.  

 

Мөн Орон нутгийн дэд зөвлөлийн үйл ажиллагааг сайжруулах, мэдээллээр хангах 

зорилгоор УУХҮЯ-ны заавраар орон нутгийн мэргэжилтнийг сонгон шалгаруулж, 10 дугаар 

сараас ажиллуулж эхлэсэн байна. 

 

Сургалт, семинар, харилцаа холбооны мэдээлэл 

 

Сургалтын үйл ажиллагаа 

 

ОҮИТБС-ын Төвийн бүсийн чуулга уулзалтыг УУХҮЯ, Монголын УУҮА-тай хамтран Дархан 

Уул аймагт 7-р сард зохион байгуулсан бөгөөд уулзалтыг Үндэсний зөвлөл, Ажлын хэсгийн 

өргөн бүрэлдэхүүнтэй оролцсноос гадна Эдийн засгийн хөгжлийн яам, Байгаль орчин аялал 

жуулчлалын яам, Экологийн цагдаагийн алба, Төрийн бус байгууллагуудын Төлсөн авснаа 

нийтэл (ТАН) эвсэл, Монголын байгаль орчны иргэний зөвлөл (МБОИЗ), Дархан-Уул, 

Сэлэнгэ аймгийн Засаг даргын тамгын газар, Бороо гоулд, Болд төмөр Ерөө гол зэрэг 

томоохон компаниуд оролцож, илтгэл тавихын хамт компаниуд маань үзэсгэлэн гаргасан 

байна.  

 

ОҮИТБС-ын Баруун бүсийн чуулга- уулзалтыг УУХҮЯ, Монголын УУҮА-тай хамтран 9-р сард 

Говь-Алтай аймагт зохион байгуулав. Уулзалтад Байгаль орчин аялал жуулчлалын яам, 

Экологийн цагдаагийн алба, Төрийн бус байгууллагуудын Төлсөн авснаа нийтэл (ТАН) 

эвсэл, Монголын байгаль орчны иргэний зөвлөл (МБОИЗ), Увс, Ховд, Завхан, Говь-Алтай, 

Баян-Өлгий аймгийн Засаг даргын тамгын газар, Хан Алтай ресурс, Макс Групп, МоЭнКо, 

Иннова зэрэг томоохон компаниуд оролцож, илтгэл тавихын хамт компаниуд маань 

үзэсгэлэн гаргасан байна. Нийт 300 гаруй хүн оролцсон томоохон арга хэмжээ зохион 

байгуулсан байна. Мөн төвөөс ирсэн төлөөлөгчид Хан Алтай ресурс компанийн уурхайд 

зочилж, компанийн бүтээн байгуулалттай газар дээр нь танилцсан байна. 

 

ОҮИТБС-ын Зүүн бүсийн чуулга- уулзалтыг УУХҮЯ, Монголын УУҮА-тай хамтран 11-р сард 

Дорнод аймагт зохион байгуулав. Уулзалтад Байгаль орчин аялал жуулчлалын яам, 

Экологийн цагдаагийн алба, Төрийн бус байгууллагуудын Төлсөн авснаа нийтэл (ТАН) 

эвсэл, Монголын байгаль орчны иргэний зөвлөл (МБОИЗ), Дорнод, Хэнтий, Сүхбаатар 

Засаг дарга, тамгын газар, Степ голд, Шинь Шинь, Цайрт минерал, Петрочайнэ Дачин зэрэг 

томоохон компаниуд оролцож, илтгэл тавихын хамт компаниуд маань үзэсгэлэн гаргасан 

байна. Нийт 200 гаруй хүн оролцсон томоохон арга хэмжээ зохион байгуулсан байна. Мөн 

төвөөс ирсэн болон бусад оролцогч бусад компаниудын төлөөлөгчид Степ гоулд компанийн 

уурхайд зочилж, компанийн бүтээн байгуулалттай газар дээр нь танилцсан байна. 

Төрийн бус байгууллагуудын Төлсөн авснаа нийтэл -ТАН эвсэлтэй хамтран Увс аймгийн 

ОҮИТБС-ын Дэд зөвлөлийн чадавхжуулах 60 хүний сургалтыг Улаангом, Сэлэнгэ аймгийн 

ОҮИТБС-ын Дэд зөвлөлийн чадавхжуулах 50 хүний сургалтыг Сүхбаатар хотноо 11-р сарын 

27-30- ны өдрүүдэд тус тус зохион байгуулсан байна. Энэ 2 аймгийн сургалтад уул уурхай 

бүхий сумдын төлөөллүүд мөн оролцсон байна. 

 

Монголын Байгаль орчны иргэний зөвлөлтэй хамтран Дундговь аймгийн ОҮИТБС-ын дэд 

зөвлөлийн чадавхжуулах сургалтыг энэ 12-р сарын 18-22-ны хооронд 3 суманд зохион 

байгуулсан байна. 

 

Авилгын эрсдлээс сэргийлэх талаар сургалтыг УУХҮЯ-ны төрийн албан хаагчдад 6, 12-р 

сард зохион байгуулсан, авилгын эсрэг мэдлэгийг нэмэгдүүлж, ОҮИТБС-ын талаархи 

чадавхийг бэхжүүлж өгсөн байна. 

 

Мөн 5-р сард Эрдэнэт хотноо зохион байгуулагдсан Хангайн бүсийн хариуцлагатай уул 

уурхайн чуулганд оролцож, ОҮИТБС-ын хэрэгжилтийн танилцуулга хийсэн болно. 

 

10-р сард Майнинг уик-ийн хүрээнд Оюу Толгой ХХК, Олон улсын санхүүгийн корпорацийн 

хуралдаанд оролцож, ОҮИТБС-ын хэрэжилтийн явц, ОҮИТБС-ын Дэд зөвлөлийн үйл 

ажиллагааны талаар дэлгэрэнгүй танилцуулан, хэлэлцүүлэгт оролцсон байна.  

 

Худалдан авалт  

 

Дэлхийн банкны худалдан авалтын журмын дагуу УУХҮЯ-ны Төрийн нарийн бичгийн даргын 

тушаалын дагуу 2 үнэлгээний хороо байгуулж сонгон шалгаруулалт зохион байгуулсан 

байна. 

 

Зөвлөхийн ур чадварын аргаар 1. ОҮИТБС-ын цахим тайлагналын системийн шинэчлэл, 

өгөгдлийг сайжруулах, 2. Эцсийн өмчлөгчийн веб сайтыг хөгжүүлэх, 3. ПиАр, Харилцаа, 

мэдээлллийн зөвлөх үйлчилгээ, 4. Гэрээний ил тод байдлын цахим сайтыг шинэчлэх ажил, 

харьцуулалтын аргаар 5. ОҮИТБС-ыг хэрэгжүүлэгч аймаг, сум, компанийн видео контент 

бүтээх, түгээх, 6. ОҮИТБС-ын тайлан, сурталчилгааны материал хэвлүүлэх, 7. Эцсийн 

өмчлөгчийн мэдээллийг радио, телевиз, нийгмийн сүлжээгээр хэлэлцүүлэх, түгээх гэсэн 

ажлуудыг хэрэгжүүлэх ёстой байсан бөгөөд 1, 5, 2,6-р ажлуудын гэрээ байгуулагдаж байна. 

 

Харин 3, 4-р ажлуудын тендерийг сунгасан боловч хэрэгжүүлэх хугацаагүй болсноос 

Дэлхийн банкнаас өгсөн чиглэл, Үнэлэгээний хорооны шийдвэрийн дагуу цуцалсан байна. 

Харин 7-р ажлыг шаардлагагүй болсон тул цуцласан байна. 

 

Баталгаажуулалт 

 

Монголын ОҮИТБС-ын баталгаажуулалтын үр дүнгийн эцсийн шийдвэрийг ОҮИТБС-ын 

Удирдах хорооноос 2022 оны 6-р сард гарган, 2025 оны 1-р сарын 1- н гэхэд засч 

сайжруулсан байх зөвлөмжүүдийг баталсан билээ. Монгол Улс Баталгаажуулалтын үр 

дүнгээр 70 оноо буюу дунд гэсэн үнэлгээ авсан байна. Монголын ОҮИТБС-ын Ажлын хэсэг 

2022 оны 7-р сард хуралдаж, уг дүнг хүлээн авч, засч сайжруулах үйл ажиллагааны 

төлөвлөгөөг батлахын хамт 11-р сард ОУНБГ-тай хамтран бүх талын оролцоотой 

хэлэлцүүлгийг зохион байгуулж, 33 зөвлөмжүүдийг хэрэгжүүлэх төлөвлөөг нарийвчлан 

баталсан байна.  

 

Эдгээр зөвлөмжүүдээс 25 зөвлөмжийг Олборлох үйлдвэрлэлийн ил тод байдлын тухай 

хуулийн төсөлд оруулсан бөгөөд хуулийн хүрээнд шийдвэрлэхээр төлөвлөж байна.   

 

Харин Эцсийн өмчлөгчийг ил тод болгох асуудал нь Нийтийн мэдээллийн ил тод байдлын 

тухай хуулийн хүрээнд шийдэгдэж, эцсийн өмчлөгчийн овог нэрийг ил тод болгож байгаа нь 

шийдлийн нэг гарц болоод байна.  

 

Бусад харилцаа холбоо 

 

Ажлын алба ОҮИТБС-ын ОУНБГ, “Нээлттэй өмчлөл” олон улсын байгууллагатай хамтран 

“Эцсийн өмчлөгчийг ил тод болгох” замын зургийн шинэчилсэн хувилбарыг Ажлын хэсэгт 

танилцуулж батлуулсан байна. 

 

Мөн Авилгатай тэмцэх үндэсний хөтөлбөрийн хэрэгжилт, шинэчлэл, Нээлттэй Засгийн 

түншлэл-д оролцож, мэдээллээр хангаж, тайлан гарган ажиллаж ирсэн байна. 

 

ОҮИТБС-ын сайн туршлага, ололтыг судлах, суралцах зорилгоор УИХ-ын зарим гишүүн, 

УУХҮЯ-ны удирдлагын төлөөллийг Канад, Норвег, Филиппин улсуудад ажиллуулж, 

туршлага судлуулсан байна.  

 

Европын Сэргээн босголт, хөгжлийн банк, ОҮИТБС-ын ОУНБГ-ын хамтарсан бүс нутгийн 

төслийн хүрээнд Байгалийн баялагийн засаглалын хүрээлэнгээс хэрэгжүүлэх бэлтгэл 

ажлыг хангасан байна. Үүнд төрийн өмчийн аж ахуйн нэгжийн ил тод байдал, авилгын эсрэг 

бодлого, гэрээ, эцсийн өмчлөгчийн ил тод байдал, ОҮИТБС-ын өгөгдлийг мэдээллийн 

урсгалын цөм болгох зэрэг асуудлаар төсөл 2024 оны эхний хагаст сургалт зохион 

байгуулах, судалгаа хийх, замын зураг боловсруулах юм. 

 

Харилцаа холбоо мэдээллийн үйл ажиллагаа 

 

Монголын ОҮИТБС-ын 2021 оны Нэгтгэл тайлангийн тухай товч видео контентыг өөрийн 

боломж, бололцоогоор бүтээж,  Ажлын албаны www.eitimongolia.mn болон Фейсбуукийн 

хаягаар түгээсэн байна. 

 

Номадик контент компанитай байгуулсан гэрээ ёсоор Эрдэнэт үйлдвэр, Орхон аймаг, 

Сүхбаатар аймаг, Сүхбаатар аймгийн Эрдэнцагаан сумын ОҮИТБС-ын Дэд зөвлөлийн сайн 

туршлагын тухай баримтат кино бүтээж, төвийн телевизийн 5 сувгаар орон даяар 

нэвтрүүлж, Фейсбуукээр бууст хийлгэсэн байна. 

 

Монголын ОҮИТБС-ын сүүлийн жилүүдийн тайлангуудын зөвлөмжийн хэрэгжилт 

 

Монголын ОҮИТБС-ын жил бүрийн тайлангуудаар өгч байгаа зөвлөмжүүдийг хэрэгжүүлэх 

хүрээнд жил бүрийн Ажлын төлөвлөгөөнд оруулах ажиллаж ирсэн бөгөөд 2018, 2019 оны 

тайлангуудаар өгсөн зарим зөвлөмжүүдийг хэрэгжүүлсэн байна. Тухайлбал: 

 

http://www.eitimongolia.mn/

2022  оны Ажлын төлөвлөгөөний “20.4. ТӨААН-ийн ТУЗ-ийн гишүүдийг ил болгох, 

хөндлөнгийн хараат бус гишүүдийг сонгож байгаа аргачлал, журмыг олон нийтэд мэдээлэх;- 

гэсэн нь Нийтийн мэдээллийн ил тод байдлын тухай хуулийн 8.6.6-д тусгалаа олж, 2022 оны 

5-р сараас хэрэгжиж байна.  

 

Мөн 2022  оны Ажлын төлөвлөгөөний “20.12. Олборлох салбарын бүх ТӨААН-ийн 

аудитлагдсан иж бүрэн санхүүгийн тайланг цахимаар нийтэд мэдээлэх, тухайн ТӨААН-ийн 

вэб хуудсанд болон ҮАГ, ОҮИТБС, АМГТГ-ын вэб хуудсанд тус тус нийтлэх;- гэсэн нь Шилэн 

дансны тухай хуулийн 13.1.2в-д заасны дагуу ил тод болсон байна.   

 

2022  оны Ажлын төлөвлөгөөний “20.13. ТӨААН-үүдийг шилэн дансны хуулийн дагуу 

мэдээллээ ил тод оруулах, ТӨБЗГ-ын цахим хуудсаар ТӨААН-с хүлээн авсан ногдол ашиг, 

хамаарах төрийн байгууллагын вебсайтаар дамжуулан ил тод болгон нийтэлж байх 

тогтолцоог бий болгох;- гэсэн зөвлөмжийг Шилэн дансны тухай хуулийн  10.1.2; 10.6.2 гэсэн 

заалтуудад заасны дагуу ил тод болгожээ. 

 

Эцэст нь 2022  оны Ажлын төлөвлөгөөний 20.15.-д заасан “ОТАХ-ийн зүгээс тендер зарлах, 

гүйцэтгэгчийг сонгон шалгаруулахдаа төрийн хууль тогтоомжийг чанд мөрдөж, төлөвлөгөөт 

цаг хугацаандаа гүйцэтгэгчийг сонгон шалгаруулж байхад хяналт тавьж, дүрэм журмыг чанд 

мөрдөж ажиллах;- зөвлөмжийг 2020, 2021, 2022 оны тайлангуудыг боловсруулсан 

байгууллагыг сонгохдоо чанд баримталж, хэрэгжүүлсэн байна. 

 

Монгол Улсын Их Хурал 2022 оны 11-р сард 2023 оны Монгол Улсын төсвийн хуулийг 

батлахдаа орон нутгийн түвшиний төрийн байгууллагууд хандив дэмжлэгийг зөвхөн Орон 

нутгийн хөгжлийн сангаар дамжуулан авахыг хуульчилсан байна. Сангийн яамнаас 

холбогдох журмыг баталсан мэдээлэлтэй байна. Энэхүү алхам нь ОҮИТБС-ын олон жилийн 

тайлангаар ил тод болгож байгаа маргаан дагуулсан хандив дэмжлэгийг цэгцлэхээр авч буй 

чухал арга хэмжээний нэг гэж үзэж байна.  

 

ОҮИТБС-ын Ажлын хэсгийн хуралдаан 

 

Ажлын хэсгийн 61-р хуралдаануудыг 10-р сард зохион байгуулж, цаг үеийн асуудал, үйл 

ажиллагааг хэлэлцүүлэн, холбогдох шийдвэрүүдийг гаргасан байна. Тухайлбал, СИКА ХХК, 

Гроут файненс аудит ХХК-ийн түншлэлтэй 2022 оны нэгтгэлийн тайлангийн эхлэл, хамрах 

хүрээг эцэслэж, “Нээлттэй өмчлөл” олон улсын байгууллагатай хамтран “Эцсийн 

өмчлөгчийг ил тод болгох” замын зургийн шинэчилсэн хувилбарыг батлуулсан байна. 

 

Ажлын хэсгийн 62-р хуралдааныг 12-р сарын 20-ны өдөр зохион байгуулсан байна. Энэ 

хуралдаан 2022 оны нэгтгэл тайланг баталж, 2023 оны ажлын төлөвлөгөөний биелэлт, 2024 

оны ажлын төлөвлөгөөний төслийг хэлэлцэх, зохих шийдвэр гаргасан бөгөөд ЕСБХБ, 

ОҮИТБС-ын ОУНБГ, ББЗХ-ъийн төслийг танилцуулсан байна. 

 

Гуравдугаар бүтээгдэхүүний хэрэгжилтийн гол онцлог:  

 

Хөдөө орон нутагт ОҮИТБС-ын сургалт, сурталчилгааны ажлуудыг зохион байгуулж, төрийн 

бус байгууллагуудтай хамтран ажиллаж, ОҮИТБС-ын сайн жишээний баримтат кино 

бүтээж, харилцааны шинэ мэргэжилтэн харилцаа холбоо, мэдээллийн ажлыг нийгмийн 

сүлжээгээр идэвхтэй түгээсэн байна.  

Үйл ажиллагааны үнэлгээ-2023 он  

 

ОҮИТБС-ын Ажлын алба 

---o-o-O-o-o---  

Бүтээгдэхүүний 
дугаар   

Гарах бүтээгдэхүүн Хэрэгжилтийн ахицын гол түвшин 

I 

ОҮИТБС-ын стандартыг 
хэрэгжүүлэх, үйл 
ажиллагаа сайжруулах; 

• ОҮИТБС-ын 2022 оны тайлангаа 104 

компаниаар гаргаж байгаа ковидоос хойшхи 

хамгийн өндөр үзүүлэлт болж байна.  

• Монгол Улсын ОҮИТБС-ын 2022 оны тайланг 

боловсруулах зөвлөх үйлчилгээний сонгон 

шалгаруулалт, гэрээт ажлууд хугацаандаа 

амжилттай хэрэгжүүлсэн байна. 

II 

Эрдэс баялгийн 
салбарын ил тод 
байдлын тухай хуулийн 
төслийг боловсруулсан 
байх; 
 

• Дурдсан хуулийн эцсийн хувилбарыг 

Олборлох үйлдвэрлэлийн ил тод байдлын 

хуулийн төсөл болгон өргөжүүлж, ХЗДХЯ 

дээр шинэчлэн бэлтгэсэн байна.  

III 

Мэдээлэл түгээх ажлыг 
сайжруулах, олборлох 
салбарын талаарх 
мэдээллийг олон 
нийтэд түгээх үйл 
ажиллагааг 
хэрэгжүүлэх; 

• Цахим сургалт, бүсийн чуулган, хэвлэл 

мэдээллийн бүтээгдэхүүн, Дэд Зөвлөлийн 

үйл ажиллагааны сэргэлт зэрэг харилцаа 

холбоо мэдээллийн ихэнх үйл ажиллагааг 

амжилттай зохион байгуулсан байна. 

• Орон нутагт төлөвлөгөөт сургалтыг Төрийн 

бус байгууллагуудаар гүйцэтгүүлсэн 2022-

2023 оны үйл ажиллагааны онцлог байж, 

хаана хаанаа чадавхжиж, туршлага 

хуримтлуулсан практик ажил болсон байна. 

• Баталгаажуулалтын ярилцлага, хэлэлцүүлэг 

зэрэг бэлтгэл ажлыг хэрэгжүүлснээр Монгол 

Улс ОҮИТБС-ын Баталгаажуулалтыг давж, 

дунд гэсэн үнэлгээ авч, 2026 оны 4-р сард 

дараагийн Баталгаажуулалтад бэлтгэх болж 

байна. 


